Bwyd a Bywyd
Y gwahaniaeth rhwng y gorllewin gordew a’r trydydd byd newynog.

(Thema: Helpu eraill; caredigrwydd)

Sleid 1: Teitl: Bwyd a Bywyd
Mae’n rhaid i ni gael bwyd i fyw. Efallai bod rhai ohonon ni’n mynd heb frecwast neu ginio, ond mae’r rhan fwyaf ohonon ni yn cael o leiaf un pryd mawr bob dydd...a snacs! Mars Bar, Haribos, banana, afal, Dairy Milk, Meal Deal, chips, tost a jam...Does fawr neb yn brin o fwyd yma yng Nghymru.
Sleid 2: 28% o blant Cymru’n dew neu ordew

Yn wir, y gwrthwyneb sy’n wir. Rydyn ni’n brysur mynd yn wlad o bobl sydd dros eu pwysau. Mewn astudiaeth diweddar gan y Gwasanaeth Iechyd roedd 28% – dros chwarter – o blant 4 a 5 oed dros eu pwysau neu’n ordew (obese). Dydy hyn ddim yn dda i’n hiechyd ni fel cenedl.

Sleid 3: Dim ond 0.6% sy o dan bwysau
Dim ond 0.6% o blant oedran 4 neu 5 oed oedd o dan bwysau.
Sleid 4: Graff yn dangos yr ystadegau
Yng Nghymru mae 71.4% o blant 4 i 5 oed yn pwyso’r hyn ddylen nhw bwyso. Mae nhw’n cael digon i’w fwyta, heb fwyta gormod. Ond, yn anffodus, mae mwy a mwy o blant a phobl yn mynd yn dew. Rydyn ni fel Cymry yn bwyta gormod o fwyd, ac yn aml iawn rydyn ni’n bwyta bwyd afiach.

Sleid 5: Starbucks v Dunkin Donuts (America)
Tybed be ydy’r golau gwyrdd ac oren ar y map? Nid goleuadau stryd.

(Clic) Dyma fap o’r holl siopau Starbucks a 
(Clic) Dunkin Donuts yn America. 

(Clic) Sefydlwyd cwmni coffi Starbucks yn Seattle, Washington yn 1971. Erbyn hyn  mae’r cwmni wedi gwerthu dros $13 biliwn o goffi a chacennau mewn dros ugain mil o siopau ar draws chwe cyfandir. 
(Clic) Sefydlwyd cwmni Dunkin Donuts yn  Canton, Massachusetts. Mae gan y cwmni  dros 10,000 (ddeg mil) o siopau  mewn 32 o wledydd ac wedi gwerthu bron i $9 biliwn o goffi a chacennau. 
Sleid 6: Ystadegau gordewdra America

 Ydych chi’n synnu felly bod dros 164 miliwn o bobl America yn dew neu’n ordew yn ôl astudiaeth diweddar gan yr American Heart Association? *

Sleid 7: Pwy sy’n llwgu?
Nid dyma’r darlun ar draws y byd. Mae’r ‘World Food Programme’ yn dweud bod tua 870 o filiynau o bobl yn byw bob dydd heb ddigon o fwyd. Mae hyn yn effeithio ar eu hiechyd, ac mae’n cael effaith ar bopeth mae’r bobl yn ei wneud. Dydy’r plant ddim yn mynd i’r ysgol am eu bod yn rhy wan. Dydy’r bobl ddim yn gallu gweithio’n iawn am eu bod yn meddwl bob munud o ble daw’r pryd nesaf o fwyd. 

Sleid 8: Map newynu
Mae’r map yn dangos y gwledydd sy’n dioddef oherwydd prinder bwyd. Yn y gwledydd sy’n goch a choch tywyll  ar y map mae dros chwarter y bobl yn newynu. Mae nhw’n mynd i’r gwely’n llwgu ac mae nhw’n deffro yn y  bore’n llwgu.

Sleid 9: Map yn dangos y 6 gwlad sy’n dioddef fwyaf o brinder bwyd.
 Yn Ne-Ddwyrain Affrica mae’r broblem ar ei gwaethaf. (Beth am gael lleisiau gwahanol yn dweud pob ffaith?)
(Clic) Yn Burundi mae73.4% o’r bobl yn newynu.
(Clic) Yn Zambia mae 47.4% o’r bobl yn newynu.
(Clic) Yn Ethiopia mae 40.2% o’r bobl yn newynu.
(Clic) Yn Mozambique 39.2% o’r bobl yn newynu.
(Clic) Yn Tanzania  mae 38.8% o’r bobl yn newynu.
(Clic) Yng Ngweriniaeth y Congo  37.4% o’r bobl yn newynu.
Sleid 10: Plant yn mwynhau pryd o fwyd iach.
Gan fod ganddon ni ddigon, mwy na digon, fe ddylen ni rannu. 

Sleid 11: Dyma dair adnod o’r Beibl. Geiriau Iesu Grist sydd gyntaf, ac wedyn dwy adnod o lyfr y Diarhebion.
 Dylech chi bob amser drin pobl eraill fel byddech chi’n hoffi iddyn nhw eich trin chi. (Mathew 7:12)
Sleid 12: Bydd person hael yn cael ei fendithio am rannu ei fwyd gyda'r tlawd. (Diarhebion 22:9)
Sleid 13:   Mae rhywun sy'n malio dim am bobl eraill yn pechu; ond mae bendith fawr i'r rhai sy'n helpu pobl mewn angen. (Diarhebion 14:21)
Gweddi: Cyd-weddïwn ‘Weddi’r Arglwydd’:  Ein Tad yr hwn wyt yn y nefoedd...

Neu

Gweddïwn:  Ein Tad, diolch i ti am ein gwlad ffrwythlon a chyfoethog. Diolch ein bod ni’n cael bwyd bob dydd, a digon ohono. Helpa ni i fod yn hael ac i roi i eraill sydd â llai na ni. Helpa ni i drin pobl eraill fel bydden ni’n hoffi iddyn nhw ein trin ni, yn union fel ddysgodd Iesu. Diolch i ti am eiriau doeth y Beibl sy’n dangos y ffordd orau i fyw. Amen.

